
GJYKATA KOMERCIALE E KOSOVES, Dhomat e shkallés sé paré, Departamenti i
Pérgjithshém, Gjyqgtari Gent Bekeri, né ¢céshtjen pérmbarimore té kreditorit Kompania Rajonale
Ujésjellési “Prishtina”, SH.A. me seli né rrugén “Hazir Shala”, nr.4 - Prishting, kundér debitorit
Agjensionit Turistik “°Zogu’’ me seli né rrugén “’Edith Durham’’ Prishtiné, duke vendosur
lidhur me prapésimin e debitorit, té ushtruar kundér Urdhrit Pérmbarimor P.nr.24/21 té datés
04.02.2021, té Pérmbaruesit Privat Isa Gacaferi, me seli né Prishting, jashté seancés, me daté
30.04.2024, merr kété:

AKTVENDIM

PRANOHET si i bazuar prapésimi i debitorit Agjensionit Turistik ’Zogu’’, ashtu gé Urdhri
Pérmbarimor P.nr.24/21 i datés 04.02.2021, té Pérmbaruesit Privat Isa Gacaferi,
SHFUQIZOHET.

Arsyetim

Pérmbaruesi Privat, duke vepruar sipas propozimit té kreditorit Kompania Rajonale
Ujésjellési “Prishtina”, SH.A., ka caktuar urdhrin pérmbarimor P.nr.24/21 té datés 04.02.2021,
duke lejuar pérmbarimin né bazé té dokumentit té besueshém - Ekstrakti i verifikuar nga librat
afariste, Kartela Financiare e Konsumatorit me Nr.1569, nga data 01.01.2013 deri me daté
30.01.2021, me té cilin e ka urdhéruar debitorin, qé brenda afatit prej 7 ditésh pas pranimit té
urdhrit, t’ia paguaj kreditorit shumén prej 1,013.42 €, si dhe shpenzimet e procedurés
pérmbarimore, né té kundértén pérmbarimi té realizohet me ndalimin e mjeteve té cilat debitori
I ka né xhirollogarité bankare dhe bartjen e shumés pérkatése né llogariné e kreditorit né TEB
Bank nr...., ndérsa nése debitori nuk ka mjete né llogariné e tij pérmbarimi té realizohet me
konfiskimin dhe shitjen e sendeve té luajtshme té debitorit deri né vlerén e borxhit.

Debitori né prapésimin e paraqitur brenda afatit ligjor ka kundérshtuar urdhrin pér lejimin
e pérmbarimit pér shkak té parashkrimit dhe pér faktin se propozimi nuk pérmban asnjé
dokument té besueshém né bazé té sé cilit éshté lejuar pérmbarimi. Andaj i propozon Gjykatés

ta aprovoj prapésimin si té bazuar dhe ta anuloj urdhrin pérmbarimor si té pabazuar.

Kreditori, né afatin e paraparé ligjor ka parashtruar pérgjigje né prapésim, ndér té tjerash
ka theksuar se e kundérshton prapésimin si té pa bazuar dhe pa mbéshtetje né prova. Ka shtuar
se e kundérshton pretendimin lidhur me parashkrimin pasi gqé debitori ka pranuar borxhin e tij
dhe ka kryer pagesa té pjesshme. Andaj i propozon Gjykatés qé ta refuzoj prapésimin si té
pabazuar si dhe té obligohet debitori gé ta kryej obligimin e tij.

Gjykata né ri proceduré duke i pasur parasysh sugjerime dhe vérejtje t& Dhomés sé
Shkallés sé Dyté té késaj Gjykate sipas aktvendimit me numér K.DH.Shk 11.nr.1198/23 té datés
18.03.2024, e pas shqyrtimit té pretendimeve té debitorit té paragitura né prapésim dhe pas
shgyrtimit dhe vlerésimit té provave gé gjenden né shkresat e léndés, e duke iu referuar
dispozitave té nenit 69 dhe 71 té Ligji Nr. 04/L-139 pér Procedurén Pérmbarimore, (tutje LPP)
gjeti se prapésimi i debitorit éshté né térési i bazuar andaj té njéjtin e aprovoi dhe vendosi si

né dispozitiv té kétij aktvendimi, pér shkaget si né vijim:

Sipas nenit 29 par.1l té LPP-sé, pércaktohet se “Pérmbarimi me géllim té realizimit té
kérkesés né té holla caktohet edhe né bazé t& dokumentit té besueshém”, ndérsa né par.2 t€ po
kétij neni, si dokument i besueshém sipas ligjit konsiderohen “ekstraktet e verifikuara nga librat
afariste pér pagesat e shérbimeve komunale té furnizimit me ujé, energji elektrike dhe bartjen e
mbeturinave”, ndérsa me nenin 29 par. 3 té LPP-s€, pércaktohet se “Dokumenti i besueshém
éshté i pérshtatshém pér pérmbarim po ge se né té éshté treguar kreditori dhe debitori, si dhe

objekti, lloji, shuma dhe koha e pérmbushjes sé detyrimit monetar «.

Gjykata duke u bazuar né té lartcekurat gjeti se dokumenti - Kartela Financiare e
Konsumatorit me Nr.1569, Ekstrakti i verifikuar nga librat afariste, mbi bazén e té cilit éshté
lejuar urdhri pérmbarim, nuk i plotéson kushtet ligjore pér té gené dokument i besueshém
megenése né kété dokument nuk éshté pércaktuar sakté objekti i detyrimit, pérkatésisht nuk jané
té pérshkruara shérbimet té cilat kané gené objekt i ekstraktit dhe nuk éshté pérfshiré periudha

kohore pér té cilén kérkohet pérmbushja e detyrimit.

Deri tek ky vlerésim gjykata erdhi pasi gé ekstrakti nr. Nr.1569 pérfshin periudhén
kohore deri mé daté 31.12.2013 né shumé prej 801.79 EUR, ndérsa né pérmbajtjen e ekstraktit,
jané té listuara faturat vetém nga data 31.12.2013 e tutje, ashtu vlera e borxhit prej 801.79 EUR
e paraqitur si saldo, nuk dihet se pér cilén periudhé kohore éshté grumbulluar dhe a éshté njoftuar

debitori lidhur me kété detyrim.

Prandaj, né formén e paraqitur, ekstrakti mbi bazén e sé cilit éshté lejuar urdhri nuk
pasqyron garté detyrimin gé rrjedh nga i njéjti dhe rrjedhimisht nuk pérmban atributet e njé

dokumenti té besueshém.

Meqgenése gjykata gjeti se dokumenti mbi bazén e té cilit éshté lejuar pérmbarimi nuk ka
tipare té pérmbarueshmérisé, nuk u Iéshua né vlerésimin e pretendimeve té tjera té ngritura nga
debitori si né prapésim, ndérsa né kuptim té nenit 73 té LPP-sé&, lidhur me prapésimin e debitorit

vendosi jashté seancés gjyqésore.

Nga sa mé sipér, gjykata né mbéshtetje té nenit 43 dhe 73 té LPP-s&, si dhe nenit 13,
paragrafi 1, pika 1.2 té Ligjit nr. 08/L-015 pér Gjykatén Komerciale, vendosi si né dispozitiv té
kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti i Pérgjithshém
KPPP.nr.628/24 daté 30.04.2024

Gjyqtari

Gent Bekeri

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé paré té késaj Gjykate.

